
            Համայնքային ծառայության կադրերի ռեզերվում գրանցված անձանց                            ՀՀ 

տարածքային կառավարման և ենթակառուցվածքների նախարարությունը տեղեկացնում է 

ժամանակավոր թափուր պաշտոնների վերաբերյալ 

 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ  ՄԱՐԶԻ ԱԿՈՒՆՔԻ ՀԱՄԱՅՆՔԱՊԵՏԱՐԱՆԻ 

ԱՇԽԱՏԱԿԶՄ 
 

 

- աշխատակազմի գլխավոր մասնագետ (ծածկագիր՝ 2.3-2) 

   

- աշխատակազմի առաջին կարգի մասնագետ (ծածկագիր՝ 3.2-7)                    

 

     Տվյալ ժամանակավոր թափուր պաշտոնների առաջացման հիմքի վերացման ժամկետն է` մինչև 

համայնքային ծառայության թափուր պաշտոնները մրցույթում հաղթող ճանաչված մասնակցի 

(մասնակիցներից մեկի) կողմից զբաղեցնելը: Դիմումների ընդունման  

վերջնաժամկետն է` 2022 թվականի փետրվարի 4-ը ժամը 10:00: Խնդրում ենք դիմումներն ուղարկել 

միայն էլեկտրոնային տարբերակով` e-request.am էլեկտրոնային հասցեին: Համայնքային 

ծառայության կադրերի ռեզերվում գրանցված անձինք լրացուցիչ տեղեկություններ ստանալու համար 

կարող են դիմել ՀՀ տարածքային կառավարման և ենթակառուցվածքների նախարարության 

աշխատակազմ (ք.Երևան, Կառավարական տուն N 3, հեռ. 010-515131): ՀՀ տարածքային 

կառավարման և ենթակառուցվածքների նախարարություն: 

ՀԱՄԱՅՆՔԱՅԻՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ  ՄԱՐԶԻ ԱԿՈՒՆՔԻ ՀԱՄԱՅՆՔԱՊԵՏԱՐԱՆԻ 

ԱՇԽԱՏԱԿԶՄԻ ԳԼԽԱՎՈՐ   ՄԱՍՆԱԳԵՏԻ 

2.3-2 

 (ծածկագիրը)  

I. ԸՆԴՀԱՆՈՒՐ ԴՐՈՒՅԹՆԵՐ 
1.«Հայաստանի Հանրապետության կոտայքի մարզի Ակունքի համայնքապետարանի աշխատակազմ» համայնքային 

կառավարչական հիմնարկի (այսուհետ` աշխատակազմ) գլխավոր մասնագետի պաշտոնն ընդգրկվում է համայնքային 

ծառայության առաջատար  պաշտոնների խմբի երրորդ   ենթախմբում: 

2. գլխավոր  մասնագետին «Համայնքային ծառայության մասին»  օրենքով (այսուհետ` օրենք) սահմանված կարգով 

պաշտոնում նշանակում և պաշտոնից  ազատում է աշխատակազմի քարտուղարը (այսուհետ` քարտուղար): 

              II. ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ ՊԱՏԱՍԽԱՆԱՏՎՈՒԹՅՈՒՆԸ 

1. Գլխավոր   մասնագետը անմիջականորեն ենթակա և հաշվետու է քարտուղարին: 

2. Գլխավոր   մասնագետը իրեն ենթակա աշխատողներ չունի: 

3.Գլխավոր   մասնագետի բացակայության դեպքում նրան փոխարինում է աշխատակազմի  գլխավոր   կամ առաջատար 

մասնագետներից  մեկը `  քարտուղարի հայեցողությամբ:  

Օրենքով նախատեսված դեպքերում  Գլխավոր   մասնագետին փոխարինում է համայնքային ծառայության կադրերի 

ռեզերվում գտնվող` սույն պաշտոնի անձնագրի պահանջները բավարարող անձը, իսկ դրա անհնարինության դեպքում 

այլ անձը` Հայաստանի Հանրապետության օրենսդրությամբ սահմանված կարգով և ժամկետներում: 

 Գլխավոր   մասնագետը աշխատակազմի քրտուղարի բացակայության դեպքում փոխարինում է նրան համայնքի 

ղեկավարի հայեցողությամբ: Գլխավոր մասնագետը առաջատար  մասնագետի կամ աշխատակազմի 1-ին կարգի 

մասնագետի բացակայության դեպքում փոխարինում է նրանց` քարտուղարի հայեցողությամբ: 

  4. Գլխավոր    մասնագետը` 

1) աշխատանքների կազմակերպման, ծրագրման, համակարգման, ղեկավարման և վերահսկման լիազորություններ 

չունի. 

2) կատարում է քարտուղարի հանձնարարականները. 

3) պատասխանատվություն է կրում  օրենքների և այլ իրավական ակտերի պահանջները և տրված 

հանձնարարականները չկատարելու կամ ոչ պատշաճ կատարելու, լիազորությունները վերազանցելու համար: 

III. ՈՐՈՇՈՒՄՆԵՐ ԿԱՅԱՑՆԵԼՈՒ ԼԻԱԶՈՐՈՒԹՅՈՒՆՆԵՐԸ 

1. Գլխավոր մասնագետը մասնակցում է հիմնախնդիրների լուծմանը, որոշումների ընդլունմանը և 

հանձնարարականների կատարմանը: 

IV. ՇՓՈՒՄՆԵՐԸ  ԵՎ ՆԵՐԿԱՅԱՑՈՒՑՉՈՒԹՅՈՒՆԸ 

1. Գլխավոր     մասնագետը` 

1) աշխատակազմի  ներսում շփվում է իր լիազորությունների շրջանակներում` աշխատակազմի աշխատողների հետ. 

2) աշխատակազմից դուրս շփվում է քարտուղարի հանձնարարությամբ. 

3) աշխատակազմից դուրս որպես ներկայացուցիչ հանդես գալու լիազորություններ չունի: 

 

 

V. ԽՆԴԻՐՆԵՐԻ ԲԱՐԴՈՒԹՅՈՒՆԸ ԵՎ ԴՐԱՆՑ ՍՏԵՂԾԱԳՈՐԾԱԿԱՆ  ԼՈՒԾՈՒՄԸ 

1. Գլխավոր      մասնագետը, քարտուղարի հանձնարարությամբ, մասնակցում է աշխատակազմի առջև դրված 

գործառույթներից բխող խնդիրների լուծմանը և գնահատմանը:  

VI. ԳԻՏԵԼԻՔՆԵՐԸ ԵՎ ՀՄՏՈՒԹՅՈՒՆՆԵՐԸ 

1. Գլխավոր     մասնագետը` 

1)ունի բարձրագույն կրթություն, համայնքային ծառայության կամ պետական ծառայության պաշտոններում առնվազն 

երկու տարվա ստաժ կամ վերջին երեք տարվա ընթացքում քաղաքական կամ հայեցողական կամ քաղաքացիական 

պաշտոններում առնվազն մեկ տարվա աշխատանքային ստաժ կամ վերջին ութ տարվա ընթացքում համայնքի 

ավագանու անդամի աշխատանքային գործունեության առնվազն երկու տարվա փորձ կամ առնվազն երեք տարվա 

մասնագիտական աշխատանքային ստաժ : 

Մինչև 2018 թվականի հունվարի 1-ը համայնքային ծառայության  առաջատար պաշտոնի անձնագիրն  ընդգրկում է 

 համայնքային ծառայության, պետական և  (կամ)համայնքային կառավարման ոլորտի առնվազն մեկ տարվա 

աշխատանքային ստաժ: 

2) ունի «Համայնքային ծառայության մասին», «Հանրային ծառայության մասին»,  «Տեղական ինքնակառավարման 

մասին», «Գնումների մասին » օրենքների, աշխատակազմի կանոնադրության և իր լիազորությունների հետ կապված այլ 

իրավական ակտերի անհրաժեշտ իմացություն, ինչպես նաև տրամաբանելու, տարբեր իրավիճակներում 

կողմնորոշվելու ունակություն. 

3)  տիրապետում է անհրաժեշտ տեղեկատվությանը. 



4) ունի համակարգչով և ժամանակակից այլ տեխնիկական միջոցներով  աշխատելու ունակություն: 

VII.ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ 

1. Գլխավոր   մասնագետը`  

1) կատարում է քարտուղարի հանձնարարությունները` ժամանակին և պատշաճ որակով. 

2) ապահովում է աշխատակազմի փաստաթղթային շրջանառությունը և լրացնում համապատասխան փաստաթղթերը. 

3) հետևում է քարտուղարի հանձնարարականների, համապատասխան ժամկետներում, կատարման ընթացքին, որոնց 

արդյունքների մասին զեկուցում է աշխատակազմի քարտուղարին. 

4) իր լիազորությունների սահմաններում, անհրաժեշտության դեպքում,  նախապատրաստում և քարտուղարին է 

ներկայացնում է իր աշխատանքային ծրագրերը, ինչպես նաև առաջարկություններ, տեղեկանքներ, 

հաշվետվություններ, միջնորդագրեր, նախագծեր, զեկուցագրեր և այլ գրություններ. 

5) քարտուղարի հանձնարարությամբ մասնակցում է աշխատանքային ծրագրերի մշակման աշխատանքներին. 

6) քարտուղարի հանձնարարությամբ ուսումնասիրում է դիմումներում և բողոքներում բարձրացված հարցերը և 

օրենսդրությամբ սահմանված կարգով և ժամկետներում նախապատրաստում պատասխան. 

7 ) կատարում է աշխատակազմի  էլեկտրոնային փաստաթղթաշրջանառությունը .  

8) հանդիսանում է տնտեսական զարգացման՝ՏԶՊ ,համայնքապետարանի կայքի վարման պատասխանատուն . 

9) աջակցել համայնքապետին մշակելու ՏՏԶՊ-ն՝ ՏԻՄ, մասնավոր հատվածի և քաղաքացիական հասարակության 

դերակատարների հետ համատեղ։ 

10)Համապատասխանեցնել ՏՏԶՊ-ն առկա այլ փաստաթղթերի հետ, ներառյալ՝ մշակված ռազմավարություններ, 

ծրագրեր և մասնավոր հատվածի պլաններ։ 

11)իրականացնել տեղական տնտեսական վերլուծություններ հետևյալ թեմաների շրջանակներում՝ տեղական 

համագործակցություն, ֆինանսների հասանելիություն, տնտեսության կառուցվածք, ենթակառուցվածքներ և 

ընթացակարգեր, մարդկային կապիտալ, արտաքին դիրքավորում և մարքեթինգ։ 

12)նպաստել տնտեսական զարգացման ընդհանուր տեսլականի և նպատակների ձևակերպմանը, ինչպես նաև 

գործողությունների ու նախագծերի սահմանմանը։ 

13)իրականացնել գործողությունների պլանի մշակման և կայացման գործընթացը՝ առկա բյուջեի և 

համայնքապետարանի կողմից սահմանված առաջնահերթությունների շրջանակներում։ 

14).ձեռնարկել վերլուծություն տնտեսական և ձեռնարկատիրության զարգացման ուղղությունների բացահայտման 

նպատակով և մշակել ռազմավարություն՝ այդ հնարավորությունների հետագա զարգացման ուղղությամբ։ 

15)բացահայտել տնտեսական զարգացման ծրագրերի և նախագծերի ֆինանսավորման տարբեր հնարավորություններ։ 

16)աշխատանքներում ներգրավել ՏԻՄ բոլոր այն ստորաբաժանումները, որոնք նպատակ են հետապնդում բարձրացնել 

վարչարարական և հանրային ծառայությունների որակը և բարելավել բիզնես միջավայրը: 

17)նախաձեռնել և իրականացնել գործողություններ, որոնք ուղղված են գյուղատնտեսության, գյուղատնտեսական 

ենթակառուցվածքների զարգացմանը համայնքներում։ 

18)իրականացնել գործողություններ, որոնք ուղղված են գործարար միջավայրի զարգացմանը համայնքներում։ 

19)առաջարկել գաղափարներ բիզնես ենթակառուցվածքների զարգացման ուղղությամբ՝ բիզնես-ինկուբատոր, 

արդյունաբերական գոտի, արդյունաբերական պարկ և այլն։ 

20) իրականացնել ներդրումների ներգրավմանը ուղղված գործողություններ։ 

21)գործել որպես հիմնական կոնտակտային անձ՝ գործարարների և ինվեստորների, ինչպես նաև պետական 

գործակալությունների համար։ 

22)աջակցել տեղական արժեքային շղթաների զարգացմանը, աջակցել աշխատուժի զարգացման գործընթացին՝ հաշվի 

առնելով գործող և սկսնակ բիզնեսների պահանջարկը։ 

23)տրամադրել տնտեսական և գործարար զարգացման վերաբերյալ տեղեկատվություն՝ ՏԻՄ-երին, կառավարության 

ներկայացուցիչներին, գործարարներին և շահագրգիռ այլ խմբերին։ 

24)նպաստել բիզնեսի աջակցմանը ուղղված ծառայությունների զարգացմանը և ստեղծել բիզնեսի աջակցման 

համապատասխան մեխանիզմներ։ 

25)առաջարկներով հանդես գալ փոքր և միջին ձեռնարկությունների (այսուհետ՝ ՓՄՁ) զարգացմանն ուղղված 

վարկային միջոցների ձևավորման նպատակով։ 

26)տեղեկացնել համայնքի ղեկավարին կամ քարտուղարին՝ տեղական բիզնեսներին առկա ֆինանսավորման 

հնարավորությունների մասին և նպաստել այդ ֆինանսավորման գործիքների զարգացմանը 

27)բացահայտել տեղական գործարարության զարգացման կարիքները և նպաստել արդյունավետ մարքեթինգային 

խրախուսման միջոցառումների կիրառմանը՝ ներդրումների ներգրավման նպատակով։     

28) պահպանել սերտ համագործակցություն գործարար և տնտեսական զարգացման համապատասխան կառույցների և 

պետական գերատեսչությունների հետ՝ ծրագրերի անխափան իրականացումը ապահովելու և ՏԻՄ շահերը 

ներկայացնելու համար։ 

29).հավաքագրել, մշակել և ներկայացնել սոցիալական, տնտեսական, ժողովրդագրական եւ համայնքային տվյալներ, 

որոնք կաջակցեն ՏԻՄ աշխատանքներին։ 



30)հավաքագրել տեղեկատվություն միջազգային տոնավաճառների, ցուցահանդեսների վերաբերյալ, որտեղ կարող է 

ներկայացվել համայնքապետարանի ներուժը, և իրականացնել համայնքապետարանի մասնակցությունը նմանատիպ 

միջոցառումներին: 

31) իրականացնում է զբոսաշրջության բնագավառի գործառույթներ: 

32)իրականացնում է բարեվարքության հարցերով կազմակերպչի գործառույթներ 

Գլխավոր   մասնագետն ունի oրենքով, իրավական այլ ակտերով նախատեսված այլ իրավունքներ և կրում է այդ 

ակտերով նախատեսված այլ պարտականություններ: 

VIII.ՀԱՄԱՅՆՔԱՅԻՆ    ԾԱՌԱՅՈՒԹՅԱՆ    ԴԱՍԱՅԻՆ  ԱՍՏԻՃԱՆԸ 

1. Աշխատակազմի Գլխավոր   մասնագետին օրենքով սահմանված կարգով շնորհվում է Հայաստանի 

Հանրապետության համայնքային ծառայության 3-րդ   դասի առաջատար ծառայողի  դասային աստիճան ։ 

ՀԱՄԱՅՆՔԱՅԻՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ԱԿՈՒՆՔԻ ՀԱՄԱՅՆՔԱՊԵՏԱՐԱՆԻ 

ԱՇԽԱՏԱԿԱԶՄԻ ԱՌԱՋԻՆ ԿԱՐԳԻ ՄԱՍՆԱԳԵՏԻ 

3.2-7 
(ծածկագիրը) 

 I ԸՆԴՀԱՆՈՒՐ ԴՐՈՒՅԹՆԵՐ 

1. «Հայաստանի Հանրապետության Կոտայքի մարզի Ակունքի համայնքապետարանի աշխատակազմ» 

կառավարչական հիմնարկի (այսուհետ՝ աշխատակազմ) Կապուտանի վարչական բնակավայրի  առաջին 

կարգի մասնագետի պաշտոնն ընդգրկվում է համայնքային ծառայության կրտսեր պաշտոնների խմբի երկրորդ 

ենթախմբում: 

2. Առաջին կարգի մասնագետին «Համայնքային ծառայության մասին» օրենքով  (այսուհետ՝ օրենք) սահմանված 

կարգով պաշտոնում նշանակում և պաշտոնից ազատում է աշխատակազմի քարտուղարը (այսուհետ՝ 

քարտուղար): 

II ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ ՊԱՏԱՍԽԱՆԱՏՎՈՒԹՅՈՒՆԸ 

1. Առաջին կարգի մասնագետը անմիջականորեն ենթակա է հաշվետու է աշխատակազմի քարտուղարին: 

2. Առաջին կարգի մասնագետը իրեն ենթակա աշխատողներ չունի: 

3. Առաջին կարգի մասնագետի բացակայության դեպքում նրան փոխարինում է, առաջատար մասնագետը, 1-ին 

կարգի մասնագետներից մեկը՝ քարտուղարի հայեցողությամբ: 

Օրենքով նախատեսված դեպքերում առաջին կարգի մասնագետին փոխարինում է համայնքային ծառայության 

կադրերի ռեզերվում գտնվող՝ սույն պաշտոնի անձնագրի պահանջները բավարարող անձը, իսկ դրա 

անհնարինության դեպքում այլ անձը՝ օրենսդրությամբ սահմանված կարգով և ժամկետներում: 

4. Առաջին կարգի մասնագետը՝ 

1) կատարում է աշխատակազմի քարտուղարի հանձնարարականները. 

2) պատասխանատվություն է կրում օրենքների և այլ իրավական ակտերի պահանջները և տրված 

հանձնարարականները չկատարելու կամ ոչ պատշաճ կատարելու, լիազորությունները վերազանցելու համար: 

 III ՈՐՈՇՈՒՄՆԵՐ ԿԱՅԱՑՆԵԼՈՒ ԼԻԱԶՈՐՈՒԹՅՈՒՆՆԵՐԸ 

1.Առաջին կարգի մասնագետը մասնակցում է հիմնախնդիրների լուծմանը, որոշումների ընդունմանը և 

հանձնարարականների կատարմանը: 

IV ՇՓՈՒՄՆԵՐԸ ԵՎ ՆԵՐԿԱՅԱՑՈՒՑՉՈՒԹՅՈՒՆԸ 

1. Առաջին կարգի մասնագետը՝ 

1)  աշխատակազմի ներսում շփվում է իր լիազորությունների շրջանակներում՝ աշխատակազմի աշխատողների և 

պաշտոնատար անձանց հետ. 

2)  աշխատակազմից դուրս շփվում է աշխատակազմի քարտուղարի հանձնարարությամբ. 

3)  աշխատակազմից դուրս որպես ներկայացուցիչ հանդես գալու լիազորություններ չունի: 

V  ԽՆԴԻՐՆԵՐԻ ԲԱՐԴՈՒԹՅՈՒՆԸ ԵՎ ԴՐԱՆՑ ՍՏԵՂԾԱԳՈՐԾԱԿԱՆ ԼՈՒԾՈՒՄԸ 



1 Առաջին կարգի  մասնագետը, աշխատակազմի քարտուղարի հանձնարարությամբ, մասնակցում է 

աշխատակազմի առջև դրված գործառույթներից բխող խնդիրների լուծմանը և գնահատմանը: 

2. Առաջին կարգի մասնագետը՝ աշխատակազմի առջև դրված գործառույթներից բխող բարդ խնդիրների 

բացահայտմանը, դրանց ստեղծագործական և այլընտրանքային լուծումներին մասնակցելու լիզորություններ 

չունի: 

 

VI ԳԻՏԵԼԻՔՆԵՐԸ ԵՎ ՀՄՏՈՒԹՅՈՒՆՆԵՐԸ 

1. Առաջին կարգի մասնագետը՝ 

1)  ունի՝ միջնակարգ կրթություն՝ առանց աշխատանքային ստաժի և փորձի: 

2) ունի «Համայնքային ծառայության մասին», «Հանրային ծառայության մասին», «Տեղական ինքնակառավարման 

մասին»,«Զինապարտության մասին», «Հուղարկավորությունների կազմակերպման և գերեզմանների ու 

դիակիզարանների շահագործման մասին»  օրենքների, աշխատակազմի կանոնադրության և իր լիազորությունների 

հետ կապված այլ իրավական ակտերի անհրաժեշտ իմացություն, ինչպես նաև տրամաբանելու, տարբեր 

իրավիճակներում կողմնորոշվելու ունակություն. 

3)  տիրապետում է անհրաժեշտ տեղեկատվությանը. 

4)  ունի համակարգչով և ժամանակակից այլ տեխնիկական միջոցներով աշխատելու ունակություն: 

 

VII ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ 

1.Առաջին կարգի մասնագետը՝ 

1)  կատարում է աշխատակազմի քարտուղարի հանձնարարությունները՝ ժամանակին և պատշաճ որակով. 

2)  ապահովում է փաստաթղթային շրջանառությունը և լրացնում համապատասխան փաստաթղթերը. 

3)  ապահովում է աշխատակազմի քարտուղարի հանձնարարականների, համապատասխան ժամկետներում, 

կատարման ընթացքին, որոնց արդյունքների մասին զեկուցում է աշխատակազմի քարտուղարին. 

4)  իր լիազորությունների սահմաններում, անհրաժեշտության դեպքում, նախապատրաստում և աշխատակազմի 

քարտուղարին է ներկայացնում իր աշխատանքային ծրագրերը, ինչպես նաև առաջարկություններ, տեղեկանքներ, 

հաշվետվություններ, միջնորդագրեր, զեկուցագրեր և այլ գրություններ. 

5)  աշխատակազմի քարտուղարի հանձնարարությամբ մասնակցում է աշխատանքային ծրագրերի մշակման 

աշխատանքներին. 

6)  աշխատակազմի քարտուղարի հանձնարարությամբ ուսումնասիրում է դիմումներում և բողոքներում բարձրացված 

հարցերը և օրենսդրությամբ սահմանված կարգով և ժամկետներում նախապատրաստում պատասխան. 

   7)   վարում է վարչական տարածքի տնտեսությունների հաշվառման և այբբենական գրքերը. 

   8) կատարում է վարչական տարածքի բնակիչների հաշվառում. 

   9) կազմում է վարչական տարածքում ժամանակավոր բնակվող անձանց ցուցակը. 

   10) վարում է վարչական տարածքի ելից և մտից գրանցամատյանները. 

   11) կազմում է  անասնագլխաքանակների հաշվետվությունները. 

   12) վարում է աշխատակազմի գործավարությունը և արխիվային գործերը. 

   13) մասնակցում է վարչական տարածքի զինապարտների գրանցամատյանի օրենքով սահմանված կարգով վարման 

աշխատանքներին, նախապատրաստում և աշխատակազմի քարտուղարին է ներկայացնում առաջարկություն 

զինապարտների ցուցակների վերաբերյալ, ինչպես նաև   ըստ բնակության վայրի հաշվառումից հանվելու, աշխատանքի 

ընդունվելու և աշխատանքից ազատվելու վերաբերյալ տվյալները ներկայացնում է տարածքային զինվորական 

կոմիսարիատ. 

  14) իր իրավասության սահմաններում մասնակցում է զորակոչի, զորահավաքի ու վարժական  

   հավաքների կազմակերպման աշխատանքներին. 

  15) իրենց պարտականությունները խախտած զինապարտ քաղաքացիների վերաբերյալ  

  տեղեկություններ ունենալու դեպքում այդ մասին անհապաղ տեղեկացնում է աշխատակազմի             քարտուղարին. 

  16) լրացնում է վարկառուների կողմից ներկայացրած տեղեկանքները՝ բանկ ներկայացնելու համար. 

  17) կազմում և լրացնում է շինությունների և գյուղատնտեսության գծով հաշվետվությունները և ներկայացնում է 

վիճակագրական բաժին. 

 18)  լրացնում է հուղարկավորությունների գրանցման և գերեզմանատներում գերեզմանատեղերի հաշվառման և  

թաղումների գրանցման գրանցամատյանները. 

 19 իրականացնում է սույն պաշտոնի անձնագրով սահմանված այլ լիազորություններ. 

  20)իրականացնում է մշակույթի բնագավառի և գրադարանավարի գործառույթներ: 

Առաջին կարգի մասնագետն ունի օրենքով, իրավական այլ ակտերով նախատեսված այլ իրավունքներ և կրում է այդ 

ակտերով նախատեսված այլ պարտականություններ: 

 

VIII ՀԱՄԱՅՆՔԱՅԻՆ ԾԱՌԱՅՈՒԹՅԱՆ ԴԱՍԱՅԻՆ ԱՍՏԻՃԱՆԸ 

 



1. Առաջին կարգի մասնագետին օրենքով սահմանված կարգով շնորհվում է Հայաստանի Հանրապետության 

համայնքային ծառայության 2-րդ դասի կրտսեր ծառայողի դասային աստիճան: 

 

 

 


